
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara:

Naalakkersuisunut apeqqut:
1. Qeqertarsuarmi innuttaasut angallannikkut atugaat pitsanngorsarniarlugit 

Naalakkersuisut sunik suliniuteqarniarlutik eqqarsarpat? 
(Inatsisartuni ilaasortaq Andreas Uldum, Demokraterne)

Tunngavilersuut:

Angallanneq massakkut oqallisigineqaleruttorpoq. Inatsisartuni assersuutigalugu Angallanneq 

pillugu Isumalioqatigiisitat Isumaliutissiissutaat oqallisigeqqammerparput. Oqallinnermi 

angallannikkut pingaartitat saqqummiunneqarput aammali arlaleriarlugu oqaatigineqarput suut 

tamarmik ataatsikkut naammassineqarsinnaanngitsut.

Taamaattumik isumaqarpunga, ajornartorsiut ataaseq tikkuassallugu pissutissaqarlunga, 

isumaqarama utaqqeqqittoqarsinnaanngitsoq massakkorluinnarlu iliuuseqartoqartariaqartoq. 

Tamatumani pivara Qeqertarsuarmiit Qeqertarsuarmullu angallannikkut pissutsit. 

Diskoline Air Greenlandip saniatigut kiserluinnarmi periarfissaavoq. Tamatumanilu 

maluginiartariaqarpoq angallannerup ilaani imavissuarmi pisarmat. Tassa imaappoq, sila 

pissutigalugu akuttunngitsumik taamaatitsiinnartoqartariaqartarpoq tamatumalu kinguneranik, 

innuttaasut Air Greenlandimut bilittitik aappaluttut annaariaannaasarpaat, soorlu sila 

pissutigalugu Aasianniik timmisartumut suluusalimmut ilaanissartik 

angumerinngitsuussagaluarunikku. 

Tamatuma saniatigut aamma allanngilaq angallannikkut pilersaarutit ataqatigiinngitsut. 

Ilaatigummi Aasianni ullut pingasut utaqqeqqaartariaqartarpoq Nuummukarniaraanni. Tamanna 

akuerineqarsinnaanngilaq. 

Apeqqutit akeqquneqarpoq ullut suliffiit naliginnaasut qulit iluanni. 


